
КОМИ РЕСПУБЛИКАСА ПРАВИТЕЛЬСТВОЛÖН ШУÖМ
Чеченскöй Республикаын кризис бырöдiгöн гражданалы, кодъяс воштiсны оланiнсö да (либö) эмбурсö да мунiсны сэтысь пыр кежлö, компенсация мынтöм кузя Коми Республикаса Правительство бердын недыр кадколастö уджалысь комиссия йылысь 
«Чеченскöй Республикаын кризис бырöдiгöн гражданалы, кодъяс воштiсны оланiнсö да/либö эмбурсö да мунiсны сэтысь пыр кежлö, компенсация мынтöм кузя» Россия Федерацияса Правительстволысь 1997 во косму тöлысь 30 лунся 510 №-а шуöм збыльмöдöм могысь Коми Республикаса Правительство шуис:

1. Котыртны  Чеченскöй Республикаын кризис бырöдiгöн гражданалы, кодъяс воштiсны оланiнсö да (либö) эмбурсö да мунiсны сэтысь пыр кежлö, компенсация мынтöм кузя Коми Республикаса Правительство бердын недыр кадколастö уджалысь комиссия 1 №-а содтöд серти.

2. Вынсьöдны Чеченскöй Республикаын кризис бырöдiгöн гражданалы, кодъяс воштiсны оланiнсö да (либö) эмбурсö да мунiсны сэтысь пыр кежлö, компенсация мынтöм кузя Коми Республикаса Правительство бердын недыр кадколастö уджалысь комиссия йылысь панас 2 №-а содтöд серти.

3. Лыддьыны вынтöмöн Коми Республикаса Правительстволысь 2002 во йирым тöлысь 18 лунся 365-р №-а тшöктöм.

4. Тайö шуöмыс вынсялö сiйöс примитан лунсянь.
Коми Республикаса Юралысь                                                  В.Гайзер 

Сыктывкар

2011 вося рака тöлысь 1 лун

38 №

ВЫНСЬÖДÖМА

Коми Республикаса Правительстволöн
2011 во рака тöлысь 1 лунся 38 №-а шуöмöн 

(1 №-а содтöд)
Чеченскöй Республикаын кризис бырöдiгöн гражданалы, кодъяс воштiсны оланiнсö да (либö) эмбурсö да мунiсны сэтысь пыр кежлö, компенсация мынтöм кузя Коми Республикаса Правительство бердын недыр кадколастö уджалысь комиссияö 
ПЫРЫСЬЯС

	Чернов А.Л.
	-
	Коми Республикаса Юралысьöс медводдза вежысь (Комиссияса веськöдлысь)

	Стаханов В.В.
	-
	Коми Республикаса Юралысьöс вежысь (Комиссияса веськöдлысьöс вежысь)

	Безносикова И.А.
	-
	Россияса миграция федеральнöй службалöн Коми Республикаын веськöдланінса нуöдысь специалист-эксперт (Комиссияса секретар) (сёрнитчöмöн)

	Гарезина И.Г.
	-
	Коми Республикалöн сьöм овмöсса министрöс вежысь 

	Лапин И.А.
	-
	Коми Республикаын пытшкöс делöяс министерстволöн экономика мыж вöчöмкöд тыш нуöдан веськöдланiнса начальник (сёрнитчöмöн) 

	Геля В.С.
	-
	Россияса миграция федеральнöй службалöн Коми Республикаын веськöдланінса начальник (сёрнитчöмöн)

	Катаев Е.В.
	-
	Россия Федерацияса безопасносьт федеральнöй службалöн Коми Республикаын веськöдланiн (сёрнитчöмöн)

	Козьяков В.А.
	-
	Коми Республикалöн архитектура, стрöитчöм да коммунальнöй овмöсса министрöс вежысь


	Мищенко Л.И.
	-
	Коми Республикалöн йöзлы отсöг сетан агентствоса юрнуöдысьöс вежысь.




ВЫНСЬÖДÖМА

Коми Республикаса Правительстволöн

2011 во рака тöлысь 1 лунся 38 №-а шуöмöн 

(2 №-а содтöд)
Чеченскöй Республикаын кризис бырöдiгöн гражданалы, кодъяс воштiсны оланiнсö да (либö) эмбурсö да мунiсны сэтысь пыр кежлö, компенсация мынтöм кузя Коми Республикаса Правительство бердын недыр кадколастö уджалысь комиссия йылысь 

ПАНАС
1. Чеченскöй Республикаын кризис бырöдiгöн гражданалы, кодъяс воштiсны оланiнсö да (либö) эмбурсö да мунiсны сэтысь пыр кежлö, компенсация мынтöм кузя Коми Республикаса Правительство бердын недыр кадколастö уджалысь комиссиясö (водзö - Недыр кадколастö уджалысь комиссия) котыртöны «Чеченскöй Республикаын кризис бырöдiгöн гражданалы, кодъяс воштiсны оланiнсö да/либö эмбурсö да мунiсны сэтысь пыр кежлö, компенсация мынтöм кузя» Россия Федерацияса Правительстволöн 1997 во косму тöлысь 30 лунся 510 №-а шуöм серти.

Недыр кадколастö уджалысь комиссия котыртöм йылысь, сылöн персональнöй пырысьясöс вынсьöдöм да вежöм йылысь помшуöмсö примитö Коми Республикаса Правительство.

2. Недыр кадколастö уджалысь комиссия уджалö Чеченскöй Республикаын кризис бырöдiгöн гражданалы, кодъяс воштiсны оланiнсö да/либö эмбурсö да мунiсны сэтысь пыр кежлö, компенсация мынтан ног, кодöс вынсьöдöма Россия Федерацияса Правительстволöн 1997 во косму тöлысь 30 лунся 510 №-а шуöмöн (водзö – Пöрадок) да тайö Панас подув вылын. Пöрадокöн вöдитчан юалöмъяс серти торъя делöяс видлалiгöн недыр кадколастö уджалысь комиссия  подуласьö гöгöрвоöдöмъяс вылö, кодъясöс йöзöдö Россияса миграция федеральнöй служба Россия Федерацияса сьöм овмöс министерствокöд да кодъясöс пасйöма урчитöм ногöн.

3. Недыр кадколастö уджалысь комиссиялöн шöр могнас лоö Чеченскöй Республикаын кризис бырöдiгöн гражданалы, кодъяс воштiсны оланiнсö да/либö эмбурсö да мунiсны сэтысь пыр кежлö, компенсация мынтöмкöд йитчöм юалöмъяс видлалöм да решитöм.

4. Недыр кадколастö уджалысь комиссия шöр мог серти:

1) видлалö Россияса миграция федеральнöй службалöн Коми Республикаын веськöдланінöн сетöм компенсация мынтöм йылысь гражданалысь шыöдчöмъяс сы дорö сетöм материалъяскöд да примитö на серти компенсация мынтöм йылысь либö компенсация мынтыны öткажитöм йылысь подула помшуöмъяс;

2) урчитö компенсациялысь ыдждасö, мый мынтöны воштöм оланiнысь да (либö) эмбурысь;

3) нуöдö  Недыр кадколастö уджалысь комиссияса чукöртчылöмъяслысь сёрнигижöдъяс;

4) оформитö видлалöм шыöдчöмъяс серти помшуöмъяс кык экземплярын, на пиысь öтисö ыстö материалъяс сетысь Россияса миграция федеральнöй службалöн Коми Республикаын веськöдланінö;

5) юöртö шыöдчысьлы примитöм помшуöм йылысь;

5. Недыр кадколастö уджалысь комиссиялöн эм инöд:

1) примитны сылöн компетенцияö пырысь юалöмъяс серти помшуöмъяс;

2) выльысь видлавны компенсация мынтöм да ыджда йылысь ассьыс помшуöмъяссö сэк, кор граждана тöдöмöн сетiсны ылöса юöръяс, дзебисны юöръяс, кодъяс  серти урчитöны компенсациясö да арталöны сылысь ыдждасö;

3) бергöдны коланлун серти  Россияса миграция федеральнöй службалöн Коми Республикаын веськöдланінö бурмöдöм вылö сетöм шыöдчöмъяссö;

4) шыöдчыны Россияса миграция федеральнöй службаö (водзö – Россияса ФМС) Пöрадокöн вöдитчан юалöмъяс серти гöгöрвоöдöмъясла;

5) босьтны Россияса ФМС-сянь во заводитчöм вылö Россияса  Госкомстатöн урчитöм оланiнлöн öтувъя плошадь 1 кв.м-ысь шöркодь россияса дон йылысь юöръяс;

6) öтув уджавны олöмö пöртысь власьт федеральнöй органъяслöн лöсялана мутас органъяскöд да Россия Федерацияса субъектъяслöн олöмö пöртысь власьт органъяскöд шыöдчысьлöн да сылöн аскотырö пырысьяслöн компенсация босьтöм вылö инöд йылысь либö абутöм йылысь содтöд юöр босьтöм могысь, сылысь ыдждасö урчитöм могысь, а сiдзжö сетны отсöг гражданалы колана тырмытöм документъяс оформитöмын.

6. Недыр кадколастö уджалысь комиссияö пырöны Недыр кадколастö уджалысь комиссияса веськöдлысь, веськöдлысьöс вежысь, секретар да Недыр кадколастö уджалысь комиссияö пырысьяс.

Недыр кадколастö уджалысь комиссияö сёрнитчöмöн пырöны Коми Республикаса олöмö пöртысь власьт органъясöс да Коми Республика мутасын олöмö пöртысь федеральнöй органъяслöн мутас органъясöс петкöдлысьяс.

Недыр кадколастö уджалысь комиссияö вермöны пырны канму власьт мукöд органöс петкöдлысьяс, а сiдзжö сёрнитчöмöн урчитöм ногöн пасйöм öтйöза öтувъясöс петкöдлысьяс.

7. Недыр кадколастö уджалысь комиссияöс юрнуöдö веськöдлысь.

Недыр кадколастö уджалысь комиссияса веськöдлысь:

1) веськöдлö Недыр кадколастö уджалысь комиссиялöн уджöн да кывкутö комиссиялы сетöм могъяс збыльмöдöмысь;

2) нуöдö Недыр кадколастö уджалысь комиссиялысь чукöртчылöмъяс;

3) юöртö Коми Республикаса Правительстволы Недыр кадколастö уджалысь комиссиялöн удж йылысь.

8. Недыр кадколастö уджалысь комиссияса веськöдлысьöс вежысь, абу кö веськöдлысь, збыльмöдö сылысь уджмогъяссö.

9. Недыр кадколастö уджалысь комиссияса секретар:

1) дасьтö Недыр кадколастö уджалысь комиссияса чукöртчылöм вылö материалъяс;

2) корö да öтувтö Недыр кадколастö уджалысь комиссиялöн уджлы колана документъяс;

3) ыстö Россияса миграция федеральнöй службалöн Коми Республикаын веськöдланінö Недыр кадколастö уджалысь комиссияса помшуöмлысь öти экземплярсö;

4) юöртö шыöдчысьяслы примитöм помшуöмъяс йылысь;

5) нуöдö Недыр кадколастö уджалысь комиссиялысь делопроизводство;

6) збыльмöдö Недыр кадколастö уджалысь комиссиялысь удж могмöдан мукöд удж.

10. Комиссияса чукöртчылöмъяссö нуöдöны коланлун серти, но кварталын öтчыдысь оз гежöджыка.

11. Недыр кадколастö уджалысь комиссияса чукöртчылöмыс вына, сы вылын кö эмöсь Недыр кадколастö уджалысь комиссияö пырысьяс лыдысь джынсьыс унджыкöн. Недыр кадколастö уджалысь комиссияса помшуöмъяс примитöны чукöртчылöмын Недыр кадколастö уджалысь комиссияö пырысьяслöн öтувъя лыдысь унджык гöлöсöн.

12. Недыр кадколастö уджалысь комиссиялысь уджсö котыртö да техника боксянь могмöдö Коми Республикаса Юралысьлöн да Коми Республикаса Правительстволöн Администрация.

Вудж. Коснырева Е.Г., 7354 пас
